Гуырдзыстоны закъон
Гендерон æмбарады тыххæй 
2024 азы 1-аг июны уавæрæй  
Сæр I. Иумæйаг уагæвæрдтæ
    Статья 1. Закъоны регулирады сферæ  
Ацы закъон бæлвырд кæны сылгоймаджы æмæ нæлгоймаджы Гуырдзыстоны Конституцийæ бæрæггонд æмбар барты, сæрибардзинæдты æмæ амалдзинæдты ифтонгады сæйраг гарантиты, бæрæг кæны æхсæнадон царды æмбæлон сферæйы уыдон æххæсткæныны барадон механизмты æмæ уавæрты.  
    Статья 2. Закъоны нысан   
Ацы закъоны нысан у: сифтонг кæнын æхсæнадон царды алы сферæйы дискриминацийы  æнæруадзгæдзинад, аккаг уавæрты скæнын сылгоймаджы æмæ нæлгоймаджы æмбар барты, сæрибардзинæдты æмæ амалдзинæдты реализацийæн. Къух сараза дискриминацийы сæрæй аиуварс кæныны æмæ скуынæгæн.   
    Статья 3. Закъоны спайдагонд терминты æмбарынад  
1. Ацы закъоны спайдагонд терминтæн ис ахæм нысаниуæг:
а) гендер – æрдты ‘хсæн æмахастдзинады социалон аспект, кæцы æвдыст у æхсæнадон царды алы сферæйы æмæ нысан кæны социализацийæ расайгæ иу кæнæ иннæ цæстæнгасты иу кæнæ иннæ æрдыл;
б) гендерон æмбарад – адæймаджы барты хай, кæцы нысан кæны сылгоймаджы æмæ нæлгоймаджы æмхуызон бар-хæсты, бæрндзинады æмæ æмбарадон хайадисты сæрмагонд æмæ æхсæнадон царды алы сферæйы;

в) дискриминаци – ацы пункты «г» æмæ «д» дæлпункттæй æркастгонд ракæндтæ;  
г) комкоммæ дискриминаци – ахæм ахаст кæнæ уавæрты скæнын, кæцы гоймагæн Гуырдзыстоны закъондæттынадæй сфидаргонд бартæй пайдакæнгæйæ æрды нысанæй æнæпай​дайаг уавæры æвæры аналогион уавæрты уæвæг иннæ æрды гоймæгтæм абаргæйæ кæнæ æмбар уавæры æвæры сæйрагæй æнæмбар уавæрты уæвæг гоймæгты, ахæм цауы йеддæмæ, кæд ахæмхуыз ахаст кæнæ уавæрты скæнын лæггад кæны æхсæнадон уагæвæрды æмæ моралы хъахъхъæнынæн закъонæй бæрæггонд нысаны, ис ын объективон æмæ æмбаргæ сраст кæнын æмæ æнæмæнгдзинад у демократон æхсæнады, æмæ спайдагонд фæрæзтæ æмхуызон сты ахæм нысаны сæххæст кæнынæн;

д) фæрссаг дискриминаци – ахæм уавæр, кæд формæйæ нейтралон æмæ мидисæй дискриминацион уагæвæрд, критери кæнæ практика гоймагæн æрды нысанæй æнæпайдайаг уавæры æвæры аналогион уавæрты уæвæг иннæ æрды гоймæгтæм абаргæйæ кæнæ æмбар уавæры æвæры сæйрагæй æнæмбар уавæрты уæвæг гоймæгты, ахæм цауы йеддæмæ, кæд ахæмхуыз уавæр лæггад кæны æхсæнадон уагæвæрды æмæ моралы бахъахъхъæнынæн закъонæй бæрæггонд нысаны, ис ын объективон æмæ æмбаргæ сраст кæнын æмæ æнæмæнгдзинад у демократон æхсæнады, æмæ спайдагонд фæрæзтæ æмхуызон сты ахæм нысаны сæххæст кæнынæн;
е) сæрмагонд мадзал – мадзал, кæцы нысанæн æвæры дискриминацион фæстиуæг рараст кæныны æмæ арæзт у гоймæгты къордырдæм, кæцы домы сæрмагонд хъахъхъæды гендерон сæрибардзинæд​тæм гæсгæйæ;  
ж) æмбар амалдзинæдты – сылгоймаджы æмæ нæлгоймаджы барты æмæ сæрибардзинæдты æмбарады райсыны фæрæзты æмæ уавæрты системæ;  
з) æмбар ахаст – ахуырады, куысты æмæ социалон уавæрты сфидаргæнгæйæ, бинонты æмахас​тыты æмæ æхсæнадон-политикон царды æндæр сферæты дыууæ æрды гоймæгты æмбар барты æмæ амалдзинæдты банымайын, æрды нысанæй дискриминацийы æнæруадзгæдзинад. 
2. Ацы закъоны æндæр термин, кæд нæу специалон бацамынд, уæд пайдагонд цæуы Гуырдзыстоны закъондæттынадæй бæрæггонд нысаниуæгæй.  
Гуырдзыстоны 2014 азы 2 майы закъон №2394 – веб-фарс, 07.05.2014аз.
Сæр II. Гендерон æмбарады ифтонгады гарантитæ  
     Статья 4. Гендерон æмбарады ифтонгады гарантитæ   
1. Паддзахад къух аразы æмæ ифтонг кæны политикон, экономикон, социалон æмæ культурон царды сылгоймаджы æмæ нæлгоймаджы æмхуызон барты, афтæ-ма ифтонг кæны сылгоймаджы æмæ нæлгоймаджы реалон æмбарады æрфидар кæныны стимулирады æмæ фактивон æнæмбарады скуынæг кæныны дæр.  
2. Гендерон æмбарады хъахъхъæды нысанæй, æнæдискриминацийы æдде ифтонггонд у:  
а) сылгоймаджы æмæ нæлгоймаджы æмхуызон индивидуалон бартæ æмæ сæрибардзинæдтæ; 

б) сылгоймагæн æмæ нæлгоймагæн ахуырады райсыны æмбар æнцонвадат æмæ ахуырады сæрибар сæвзæрст ахуыры алы этапыл;

в) æмкъæйты барадон æмхуызонад; 

г) хъæбултимæ баст æмхуызон бартæ æмæ хæстæ;  
д) сылгоймаджы æмæ нæлгоймаджы æмхуызон бар-хæстæ – уыдысты сабиты æвджидтагтæ, хъомылгæнджытæ, æвджиддонтæ, хъæбулгæнджытæ;

 е) бинонты æмæ æхсæнады тыхмийы скуынæгы къухарæзт;

ж) профессийы æмæ куысты хуызы сæрибарæй сæвзарын, гæсадон размæцыд, профессио​налон цæттæкæнын/бацæттæкæнын;  
з) æхсæнадон куыстуаты гæсадон бынаты æрцахсын профессионалон нысаны, фæлтæрдты æмæ квалификацимæ гæсгæйæ;

и) æмбар ахаст сылгоймаджы æмæ нæлгоймаджы куысты хæрзхъæды аргъгæнгæйæ; 

к) æмбар социалон ифтонгад сылгоймаджы æмæ нæлгоймаджы рынчыны рæстæджы æмæ арæнгонд фадæтты статусы сбæлвырды цауы;
л) æмбар амалдзинæдты скæнын сылгоймаджы æмæ нæлгоймаджы æнæниздзинады хъахъ​хъæн​гæйæ;
м) сылгоймагæн æмæ нæлгоймагæн æмбар амалдзинæдты скæнын информацийы æнцон​вадат​дзинады.   
3. Гуырдзыстоны закъондæттынад гендерон æмбарады тыххæй бындурæвæрд сты Гуырдзыстоны Конституцийы, æхсæнадæмон бадзырдты æмæ разыдзинæдты, ацы закъоны æмæ æндæр нормативон актты.  
Гуырдзыстоны 2022 азы 15 декабры закъон №2432 – веб-фарс, 23.12.2022аз.
    Статья 5. Гендерон сферæйы статистикайы кондад  
Гендерон фарстаты тыххæй официалон статистикон хыгъдлæвæрдты хаст цæуы æрды нысанæй хицæнгонд бæрæггæнæнтæ.  
    Статья 6. Гендерон æмбарад фæллойадон æмахастыты рæстæджы  
1. Фæллойадон æмахастыты рæстæджы æнæруадзгæ у:  
а) гоймаджы бафхæрын – æрды нысанæй гоймаджы фæдылдзу, тыхми кæнæ/та гоймаджы тыххæй æнæбæллиццаг уагахаст, кæцы нысанæн æвæры  кæнæ сайы гоймаджы кады æгад кæныны кæнæ уымæн тæрсынгæнæг, знагон, æгадгæнæг, кады æгадгæнæг кæнæ æфхæрды алфæмблайы скæныны; 

б) сексуалон æфхæрд – сексуалон ахасты цахæмфæнды æнæбæллиццаг ныхасон кæнæ физикон уагахаст, кæцы нысанæн æвæры  кæнæ сайы гоймаджы кады æгад кæныны кæнæ уымæн тæрсынгæнæг, знагон, æгадгæнæг, кады æгадгæнæг кæнæ æфхæрды алфæмблайы скæныны. 

2. Паддзахад æххуыс кæны куыстлæвæрды æмбар æнцонвадаты дыууæ æрды гоймæгтæн.   
3. Куыстлæвæрды рæстæджы æмæ фæллойадон хæслæвæрды æххæсткæнгæйæ уагъд цæуы æрды нысанæй гоймæгты æнæмбар уавæры æвæрын кæнæ/та уыдонæн уæлбардзинады раттын, куысты мидисмæ гæсгæйæ, спецификæмæ гæсгæйæ кæнæ уый æххæст кæныны уавæртæм гæсгæйæ, лæггад кæны закъонон нысаны сæххæст кæнынæн æмæ у уый райсыны æмбар æмæ æнæмæнгхъæугæ фæрæз.   
4. Гуырдзыстоны закъондæттынадæй сфидаргонд фæткæй ифтонггонд у сывæрджын сылгой​мæг​ты æмæ дзидзидарæг мæдтæн куысты пайдайаг уавæрты скæнын, кæцы рацух кæндзæн уыдон архайды уæззау æмæ тæссагуавæрты, афтæ-ма æхсæвы сахатты дæр.  
Гуырдзыстоны 2014 азы 2 майы закъон №2394 – веб-фарс, 07.05.2014аз.
Гуырдзыстоны 2019 азы 19 февралы закъон №4282 – веб-фарс, 25.02.2019аз.
    Статья 7. Гендерон æмбарады ифтонгады паддзахадон гарантитæ ахуырады æмæ зонады сферæйы  
1. Алкæмæн дæр ис сæрмагонд фадæттæм гæсгæйæ профессийы æмæ дæсныйады сæрибарæй сæвзарыны бар. Ацы æмбарады ифтонгад цæуы иумæйаг, профессионалон æмæ уæлдæр ахуырады æмбар æнцонвадатæй, дискриминацийы æдде.  
2. Паддзахад ифтонг кæны сылгоймаджы æмæ нæлгоймаджы рдыгæй алы хуызы ахуыргæнæн уагдæтты иумæйаг, профессионалон æмæ уæлдæр ахуырады райсыны æмбар уавæрты скæныны, ахуыргæнæн æмæ зонадон дæсныйæдты сæххæст кæныны хайадисыны нымадæй.  
    Статья 8. Информацион ресурсты æмбар æнцонвадатдзинад  
Падзахад æмæ муниципалитеты органтæ, æхсæнадон барады юридикон гоймæгтæ хæсджын сты, Гуырдзыстоны закъондæттынадæй сфидаргонд фæткæй сифтонг кæной уыдонмæ хъахъ​хъæдгонд æхсæнадон информацийы райсыны æмбар æнцонвадатдзинад бацымыдисгæнæг гоймаджы æрды нысанæй хицæндзинæдтæм нæгæсгæйæ.  
Гуырдзыстоны 2020 азы 15 июлы закъон №6943-рс – веб-фарс, 28.07.2020аз.
    Статья 9. Гендерон æмбарады ифтонгад æнæниздзинады хъахъхъæды æмæ социалон сферæты  
1. Æнæниздзинады хъахъхъæды æмæ социалон сферæты ифтонггонд цæуы цæрджытæн медицинон æххуысы æппæтон æмæ æмбар æнцонвадатдзинад дискриминацийы æдде.  
2. Дискриминацийыл нымад нæ цæуы мæдты æмæ сабиты æнæниздзинады хъахъхъæды къух​арæзты, бинонты спълан кæныны æмæ сылгоймæгты репродукцион барты хъахъхъæды нысанæй сæххæстгонд сæрмагонд мадзæлттæ, афтæ-ма сывæрджын усы æмæ мæдты хъахъхъæныны тыххæй арæзт паддзахадон политикæ, гендерон миниуджытæм гæсгæйæ сæххæстгонд æндæр мадзæлттæ. 
    Статья 91. Гендерон æмбарады ифтонгад товары кæнæ лæггæдты бадæтгæйæ æмæ æнцонвадатдзинады рæстæджы  
Цахæмфæнды товары кæнæ лæггæдты, се ‘хсæн, финансон лæггæдты, бадæттын æмæ æнцон​вадат​дзинад æрды нысанæй дискриминацийы æдде хъуамæ уа ифтонггонд. Фæдзæх​стады лæггæдты бадæтгæйæ æрды, куыд рискфакторы, афтæ, куыд сывæрджыны/маддзинады факторы, спайда кæнын ма хъуамæ расайа хицæндзинад фæдзæхстады премиты æмæ фæдзæх​стадон мыздты бæрцадты бæлвырдгæнгæйæ.     
Гуырдзыстоны 2019 азы 19 февралы закъон №4282 – веб-фарс, 25.02.2019аз.
    Статья 10. Гендерон æмбарады ифтонгад æхсæнадон æмахастыты  
1. Æхсæнадон æмахастыты, æмкъайады бацыды æмæ æмкъайады ахицæны рæстæджы ус æмæ лæг пайда кæнынц æмбар сæрмагонд æмæ мулкон бартæй, се ‘хсæн, мыггагы, дæсныйады æмæ архайды сæвзарыны барæй, æмæ сын бахæсгонд ис æмхуызон хæстæ. Бинонты æма​хастыты уагъд нæ цæуы бар-хæсты тыххæй дискриминаци кæнæ уæлбары лæвæрд.   
2. Бинонты ‘хсæн ус æмæ лæгæн æмхуызон бар ис, хæдбарæй аскъуыддзаг кæной куыстæй æмæ æхсæнадон архайды хайадисыны фарстатæ.   
3. Хъæбулты хъомыл кæныны æмæ бинонты æндæр фарстаты лæг æмæ ус иумæ, æмразыдзинадæй скъуыддзаг кæнынц. Гарантигонд æмæ ифтонггонд у æмкъæйтты рдыгæй архайды æмæ хъæбулты хъомыл кæныны æмбар фадæттæ.     
4. Бинонты ‘хсæн æмкъæйтты рдыгæй сæххæстгонд куыстимæ баст бар-хæстæ æмхуызон у. 
5. Æмкъæйттæн ис мулкы хицау уæвыны, балхæныны, уагдæттыны, спайдакæныны æмæ хардзкæныны æмхуызон бар.  
6. Æмкъæйттæн æмхуызон бар ис, хайад райсой улæфтимæ баст мадзæлтты æмæ культурон царды алы сферæйы.  
    Статья 11. Æмбар æвзæрстыты барты гарантитæ  
1. Алкæмæн дæр ис бар, хайад райса æвзæрстыты æмхуызон уавæртæй, дискриминацийы æдде.  
2. Бæрнонадон органы æвзарыны бары реализацийы рæстæджы ифтонггонд хъуамæ уа дыууæ æрды гоймæгты æмбар хайадисты фадатдзинад.   
3. Сылгоймæгтæ æмæ нæлгоймæгтæ гæнæн ис æвзæрст æрцæуой æмхуызон уавæртæй, дискриминацийы æдде.   
Сæр III. Гендерон æмбарады хъахъхъæдыл хъусдарддзинад  
    Статья 12. Гуырдзыстоны Парламенты æмæ Гуырдзыстоны хицауады рдыгæй гендерон æмбарады ифтонгад  
1. Гуырдзыстоны Парламент Гуырдзыстоны Конституцийы, æхсæнадæмон бадзырдты æмæ Гуырдзыстоны æндæр закъондæттæн æмæ закъоныдæлбар нормативон акттæм гæсгæйæ бæрæг кæны гендерон сферæйы паддзахадон политикайы сæйраг æрдæмадты, ифтонг кæны гендерон æмбарады сферæйы закъондæттæн базæйы скæныны  æмæ райрæзыны, равзары æмæ сфидар кæны æмбæлон стартегийы, конторль кæны гендерон æмбарады фарстатыл Гуырдзыстоны Парламенты раз хыгъдон органы архайды.   
2. Гендерон æмбарады иудадзыгархайæг парламентон советы саразыны фæтк, уый сконд, функцитæ æмæ барлæвæрд бæрæггонд цæуы Гуырдзыстоны Парламенты регламентæй сфидар​гонд фæткæй æмæ гендерон æмбарады иудадзыгархайæг парламентон советы уагæвæр​дæй.   
3. (Ист у - 06.12.2018, №3877).

4. (Ист у - 06.12.2018, №3877).

5. (Ист у - 06.12.2018, №3877).

6. Гуырдзыстоны хицауад гендерон æмæ Гуырдзыстоны закъондæттынадæй æркастгонд æндæр фарстатыл системон æмæ кординацигонд куысты ифтонгадæн аразы гендерон æмбарады, сылгоймæгты рдæм тыхмийы æмæ бинонты ‘хсæн тыхмийы фарстатыл кусæг бæрнадтыхсæн къамисы. Бæрнадтыхсæн къамисы сконд, статус, функцитæ, барлæвæрдтæ  æмæ архайды фæтк бæрæггонд цæуы бæрнадтыхсæн къамисы уагæвæрдæй, кæцыйы фидар кæны Гуырдзыстоны хицауад.  
Гуырдзыстоны 2016 азы 28 апрелы закъон №5069 – веб-фарс, 13.05.2016аз.
Гуырдзыстоны 2017 азы 4 майы закъон №780 – веб-фарс, 25.05.2017аз.
Гуырдзыстоны 2018 азы 6 декабры закъон №3877 – веб-фарс, 14.12.2018аз.
    Статья 121. Гендерон æмбарады ифтонгад автономон республикæты хицауады органты рдыгæй  
1. Автономон республикæты хицауады органтæ Гуырдзыстоны æмæ автономон респули​кæты закъондæттынадмæ гæсгæ бакусдзысты æмæ сæххæст кæндзысты мадзæлтты æмбæлон автоно​мон респуликæйы дискриминацийы рабæрæгы æмæ скуынæг кæныны ифтонгадæн.  
2. Автономон республикæты уæлдæр бæрнонадон органтæ Гуырдзыстоны æмæ автономон респуликæты закъондæттынадмæ гæсгæ æмбæлон автономон респуликæйы гендерон фарстатыл системон æмæ Гуырдзыстоны Парламенты рдыгæй сарæзт гендерон æмбарады иудадзыгархайæг парламентон советимæ координацигонд куысты сифтонгкæнынæн аразынц гендерон æмбарады советы, кæцыйы сконд, статус, функцитæ, барлæвæрд æмæ Гуырдзыстоны Парламенты рдыгæй сарæзт гендерон æмбарады иудадзыгархайæг парламентон советимæ æмахастдзинад бæрæггонд цæуы æмбæлон автономон республикæйы уæлдæр бæрнонадон органы регламентæй æмæ гендерон æмбарады советы уагæвæрдæй, кæцыйы сфидар кæны æмбæлон автономон республи​кæйы уæлдæр бæрнонадон орган.     
Гуырдзыстоны 2014 азы 17 апрелы закъон №2290 – веб-фарс, 28.04.2014аз.
Гуырдзыстоны 2018 азы 6 декабры закъон №3877 – веб-фарс, 14.12.2018аз.
    Статья 13. Гендерон æмбарады ифтонгад муниципалитетты рдыгæй  
1. Муниципалитеты органтæ Гуырдзыстоны Конституцийы æхсæнадæмон бадзырдты, Гуырдзыстоны органон закъоны «Бынæттон хæдуагдæттæг Кодекс», ацы закъоны, Гуырдзыстоны æндæр закъондæттæн актты æмæ муниципалитеты сакребулойы нормативон административон-барадон акттæм гæсгæйæ бакусдзысты æмæ сæххæст кæндзысты мадзæлтты бынæттыл дискриминацийы рабæрæгы æмæ скуынæг кæныны ифтонгадæн.   
11. Муниципалитеты сакребуло муниципалитеты гендерон фарстатыл системон æмæ Гуырдзыстоны Парламенты рдыгæй сарæзт гендерон æмбарады иудадзыгархайæг парламен​тон советимæ координацигонд куысты сифтонгадæн аразы муниципалон гендерон æмбарады советы, кæцыйы сконд, статус, функцитæ æмæ барлæвæрд бæрæггонд цæуы муниципалитеты сакребулойы регламентæй æмæ муниципалон гендерон æмбарады советы уагæвæрдæй, кæцы сфидар кæны æмбæлон сакрубуло.  

12. Муниципалон гендерон æмбарады фарстаты сахуыр кæндзæн, сæххæсткæнинаг архай​ды спълан кæныны æмæ мадзæлтты координацийы нысанæй муниципалитеты рдыгæй сбæлвырд кæндзæн æмбæлон мерийы гендерон æмбарады фарстатыл дзуапдæттæг æхсæнадон кусæг.

2. Муниципалитеты бюджет, социалон-экономикон рæзты приоритеттæ, муниципалон прог​рам​​мæтæ æмæ пълæнттæ уыйхуызæн хъуамæ бакуыст æрцæуой, цæмæй рацухгонд æрцæуа цахæм​​фæнды формæйы дискриминаци.  
3. Паддзахадон органтæ сæхи компетенцийы фæлгæтты æххæст кæнынц организацион, инфо​р​ма​цион æмæ æндæр хуызы æххуысы муниципалитеты органтæн уыдон архайды дискрими​нацийы сæрæй аиуварс кæныны æмæ адæймаджы æппæтонæй банымад барты æмæ сæрибар​дзинæдты хъахъхъæды нысанæй. 
Гуырдзыстоны 2014 азы 5 февралы закъон №1964 – веб-фарс, 19.02.2014аз.
Гуырдзыстоны 2016 азы 28 апрелы закъон №5069 – веб-фарс, 13.05.2016аз.
Гуырдзыстоны 2017 азы 26 июлы закъон №1260 – веб-фарс, 29.07.2017аз.
Гуырдзыстоны 2018 азы 6 декабры закъон №3877 – веб-фарс, 14.12.2018аз.
Гуырдзыстоны 2020 азы 15 июлы закъон №6943-рс – веб-фарс, 28.07.2020аз.
    Статья 14. Гуырдзыстоны адæмон хъахъхъæнæджы барлæвæрдтæ гендерон æмбарады хъахъхъæды тыххæй  
1. Гуырдзыстоны адæмон хъахъхъæнæг йæхи компетенцийы фæлгæтты сифтонг кæндзæн гендерон æмбарады хъахъхъæды мониторингы æмæ реагирады æххæст кæны гендерон æмбарады халыныл.  
2. Гуырдзыстоны адæмон хъахъхъæнæг гендерон æмбарады сифтонг кæныны нысанæй æххæст кæны уымæн «Адæмон хъахъхъæнæджы тыххæй» Гуырдзыстоны органон закъонæй лæвæрд барлæвæрдты.  
Сæр IV. Ивгæ æмæ хатдзæгон  уагæвæрдтæ  
    Статья 15. Ацы закъоны архайды тыххæй ауадзинаг мадзæлттæ  
Паддзахад æмæ бынæттон хæдуагдæттæг органтæ, бахъуыды цауы, ацы закъоны архайынадæй 6 мæйы æмгъуыдмæ сæххæст кæндзæн йæхи архайды сферæйы архайгæ нормативон актты анализ.  
    Статья 16. Закъоны архайд   
Ацы закъон архайын райдайæд мыхуыры рауагъдæй уайтагъд.  
Гуырдзыстоны президент
Саакъашвили М.  
Тбилис,
2010 азы 26 мартъ.

